
భక్తిరసశతకసంపుటము










		
బరమగుహ్యం జగుపరతత్త్వమును జెప్ప

                    నవియు నీశ్వరగీత లనఁగ వెలసెఁ

గూర్మపురాణంబుఁ గోరి చూచిన నందు

                    నమరు నీశ్వరుగీత లఘహరంబు



	 





	గీ.	
ఆదివిష్ణువు శివభక్తుఁ డగుట నిజము

కొంద ఱధములు మిముఁ గొల్వకుందు రకట

భావభవభంగ గౌరిహృత్పద్మభృంగ

రాజిత...

	సీ.	
కరకంఠుఁ బూజింపఁ గమలసహస్రంబు

                    నిత్యంబు హరికిని నియతమందు

నొక్కనాఁ డొక్కటి లెక్కకుఁ దక్కిన

                    దననేత్రకమలంబు దానవారి

శివునకు నర్పించి శివుని మెప్పించియుఁ

                    గమలాక్షుఁ డనుపేరు గాంచినాఁడు

ధర మహిమ్నాదులు దత్కథ నేఁటికిఁ

                    దెలుపుచున్నవిగదా పలుకు లేల



	 





	గీ.	
నాదివిష్ణువు శివభక్తుఁ డగుట నిజము

కొంద ఱేలకొ మిముఁ గొల్వకుందు రకట

భావభవభంగ గౌరిహత్పద్మభృంగ

రాజిత...

	సీ.	
శ్రీహరియంశను శ్రీపరాశరసూనుఁ

                    డుదయించి కాశిలో నుండుటయును

విశ్వేశుఁ బూజించి వేదవిభాగంబు

                    సేయుచో హరునుతి చేయుటయును

